КОМИ РЕСПУБЛИКАСА ЮРАЛЫСЬЛӦН ИНДӦД
Коми Республикаса Оланподув Ёрдса ёрдысьяслы быд во содтӧд мынтысяна шойччӧг сетӧм вылӧ уджалан стаж арталӧм  йылысь
“Коми Республикаса Оланподув Ёрдлысь удж могмӧдӧм йылысь” Коми Республикаса Оланпаслӧн 6 статья серти шуа:

1. Вынсьӧдны Коми Республикаса Оланподув Ёрдса ёрдысьяслы быд во содтӧд мынтысяна шойччӧг сетӧм вылӧ уджалан стаж арталӧм йылысь положение содтӧд серти.

2. Тайӧ Индӧдыс вынсялӧ сійӧс официальнӧя йӧзӧдӧм бӧрын дас лун мысти.
Коми Республикаса Юралысьлысь

могъяс недыр олӧмӧ пӧртысь                                                                  В. Гайзер
Сыктывкар

2014 вося моз тӧлысь 6 лун

73 №
ВЫНСЬӦДӦМА
Коми Республикаса Юралысьлӧн
2014 во моз тӧлысь 6 лунся 73 №-а Индӧдӧн

(содтӧд)
Коми Республикаса Оланподув Ёрдса ёрдысьяслы быд во содтӧд мынтысяна шойччӧг сетӧм вылӧ уджалан стаж арталӧм йылысь 
ПОЛОЖЕНИЕ
1. Тайӧ Положениеыс урчитӧ Коми Республикаса Оланподув Ёрдса ёрдысьяслы быд во содтӧд мынтысяна шойччӧг сетӧм вылӧ уджалан стаж арталан ног.
2. Коми Республикаса Оланподув Ёрдса ёрдысьяслы быд во содтӧд мынтысяна шойччӧг сетӧм вылӧ уджалан стажӧ пырӧ юридическӧй уджсикас серти уджалан стаж.

3.  Юридическӧй уджсикас серти уджалан стажӧ пырӧны:

ёрдысь чинын уджалан кад;

ёрд аппаратъясын чинын, кутшӧм серти сетӧны класснӧй чин, уджалан кад;

юстиция да прокуратура органъясын чинын, кутшӧм серти урчитӧны класснӧй чин сетӧм, военнӧй юстиция органъясын да военнӧй ёрдъясын –  военнӧй чинъяс сетӧм, а пытшкӧс делӧяс да безопасносьт министерство органъясын – шӧр, старшӧй да медвылыс веськӧдлысь составлӧн торъя чинъяс сетӧм, уджалан кад;

нотариатын, адвокатураын да арбитражыннотариусъясӧн, адвокатъясӧн, арбитръясӧн лӧсялӧмӧн либӧ тайӧ учреждениеясса юрнуӧдысьяслӧн да специалистъяслӧн чинъясын, уджалан кад;

канму власьт да канму веськӧдлан органъясын, профсоюзнӧй органъясын, предприятиеяс вылын, учреждениеясын, организацияясын юрнуӧдысьяслӧн да юридическӧй юкӧнъясса специалистъяслӧн, юрисконсультъяслӧн, инӧда инспекторъяслӧн чинын, уджалан кад;

контракт серти военнӧй служба кадколаст, кор арталӧны военнӧй службаса ӧти лунсӧ ӧти уджалан лун пыдди, а призыв серти военнӧй служба кадколаст (сы лыдын Россия Федерацияса Президентлӧн Индӧд серти военнӧй служба вылӧ корӧм офицеръяслӧн) – военнӧй службаса ӧти лун кык уджалан лун пыдди военнӧй служба вылысь мездан кад вылӧ, военнӧй служба вылысь мездан лун да ёрдысьӧн бӧръян (индан) лун костын кост кыссьӧм вылӧ, а сідзжӧ тайӧ кост дырйиыс уджалан ин вылӧ  видзӧдтӧг;

инӧд туйвизя наука да наука туялан институтъясын, велӧданінъясын да юридическӧй кадръяслысь юрнуӧдысьяс, наукаын уджалысьяс да юридическӧй дисциплинаяс велӧдысьяс туйын  квалификация кыпӧдан учреждениеясын уджалан кад;

ССКП ШК аппаратъясын, союзса республикаяслӧн, крайкомъяслӧн, обкомъяслӧн да райкомъяслӧн, горкомъяслӧн КП ШК, тайӧ органъясын прӧстмӧм бӧръян чинын уджалан кад, а сідзжӧ канму власьт органъяслӧн да веськӧдлан органъяслӧн парткомын прӧстмӧм бӧръян чинын 1990 вося рака тӧлысь 14 лунӧдз (СССР-са Оланподувлӧн (Медшӧр Оланпаслӧн) 6 статья выль редакцияын вынсялан здукӧдз) уджалан кад, вӧлі кӧ ютыр удж вылӧ вуджӧдӧм водзын ёрдъясын либӧ юридическӧй уджсикас серти чинъясын удж;

кагаӧс сылы арӧс да джын тыртӧдз тӧралӧм вылӧ мыйтакӧ мынтысян шойччӧг кад да кагаӧс сылы куим арӧс тыртӧдз тӧралӧм вылӧ содтӧд шойччӧг кад, веськалӧ кӧ шойччӧгыс тайӧ пунктын индӧм чинъясын удж вӧчан кад вылӧ;

оланпас инӧда органъяслӧн помшуӧм серти йӧзӧн бӧрйӧм заседательӧн йӧзӧн бӧрйӧм ёрдысьлысь могъяс збыльмӧдан кад.

4. Тайӧ Положение серти юридическӧй уджсикасын уджалан стажӧ пырӧ Россия Федерация мутасын, сідз жӧ вӧвлӧм ССР Союзса мукӧд республика мутасын уджалан кад.

5. Юридическӧй уджсикасын уджалан стаж индӧ юридическӧй уджсикасын уджалан стаж индан комиссия, кутшӧмӧс артмӧдӧны Коми Республикаса Оланподув Ёрдса ёрдысьяс лыдысь. Юридическӧй уджсикасын уджалан стаж арталӧны уджпас небӧгын да мукӧд документын гижӧдъяс подув вылын, кутшӧмъяс эскӧдӧны индӧм уджалан стажсӧ.

Юридическӧй уджсикасын уджалан стаж индан комиссиялысь помшуӧм оформитӧны сёрнигижӧдӧн индӧм комиссиялӧн чукӧртчылӧм лунсянь куим уджалан лунӧн.
Третьякова О., 3960
